
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হিমি




 কোন্টা গাব, দাদা।




যতীন




 সেই নতুন বিয়ের গানটা।




ডাক্তার




 হাঁ হাঁ, সে ঠিক হবে। আজ একটা লগ্ন আছে বটে। পথে তিনটে বিয়ের দল পার হয়ে আসতে হল; তাই তো দেরি হয়ে গেল।




পাশের ঘরে আসিয়া হিমির গান





বাজো রে বাঁশরি বাজো।

সুন্দরী, চন্দনমাল্যে
মঙ্গলসন্ধ্যায় সাজো।

আজি মধুফাল্গুন-মাসে,

চঞ্চল পান্থ কি আসে।

মধুকরপদভর-কম্পিত চম্পক
অঙ্গনে ফোটে নি কি আজো।

রক্তিম অংশুক মাথে

কিংশুককঙ্কণ হাতে

মঞ্জীরঝংকৃত পায়ে,

সৌরভসিঞ্চিত বায়ে,

বন্দনসংগীত-গুঞ্জন-মুখরিত
নন্দনকুঞ্জে বিরাজো।

	        এই পাতাটি অন্য কোনো ভাষায় উপলব্ধ নয়।

